
1. ANÁLISE DO CONTEXTO.

1.1 O Centro.

O IES E. Pondal sitúase na zona sur da cidade de Santiago de Compostela, na saída cara 
Pontevedra e Noia e próximo a Conxo.

É un centro que nos pirmeiros anos da súa historia (creouse no curso 1978-79) recibiu 
alumnado da zona do ensanche da cidade, xa que daquela era o máis novo dos centros de ensino 
medio despois dos tradicionais Rosalía e Xelmírez. Chegou a ter ao redor de 900 alumnos entre o 
BUP e COU. 

Co paso do tempo e a implantación do novo sistema de Ensino Secundario Obrigatorio 
cambiou moito a situación tanto na procedencia do alumnado como na oferta e demanda do propio 
centro.

1.2  Profesorado.

Os profesores adscritos a este centro no presente curso son 50 en total, dos que 47 teñen 
destino definitivo.

1.3  Alumnado.

Na actualidade o número de alumnos é de 407. En canto á súa procedencia escolar nestes 
últimos anos este centro recibe, como xa é habitual, alumnos doutros centros de Primaria do noso 
entorno (Roxos, Bentín e Brión) e tamén doutros Colexios da cidade como  o C.P. Quiroga Palacios 
e o colexio concertado A Milagrosa, ambos os dous moi perto do noso instituto.

1.4  Análise sociocultural e económica do centro.

Un dato moi importante a considerar  é o número de inmigrantes que temos, aínda que con 
respecto ao curso pasado diminuíu. En concreto neste curso 2009-2010 o número total é de 61 
alumnos,  dos  que 47 son da ESO e 14 de Bacharelato.   Moitos  deles  teñen a nacionalidade 
española (19), e a súa orixe é maioritariamente sudamericana (55 alumnos):  Venezuela (5), Brasil 
(8), Xamaica (1), Panamá (1), Uruguai (1), Arxentina (6), Colombia (12), Ecuador (1), República 
Dominicana (6), Bolivia (3) e Cuba (1). Outros, os menos, proceden de EEUU (1), Suíza (6), Angola 
(1), Marrocos (1), China (3), Bielorrusia (1).

Estes alumnos inmigrantes,  residen  a maioría deles no Milladoiro e supuxeron para o 
centro cambios importantes na extracción sociocultural e económica que tiñamos anteriormente. 
Isto  fai  que   bastantes  alumnos  do  centro  deban  recibir  apoio  educativo  en  comprensión  e 
expresión orais en linguas (galego e castelán). Igualmente a situación cultural, persoal e familiar é 
en xeral desfavorable.

Finalmente  constatamos  tamén  unha  porcentaxe  elevada  de  alumnado  cun  nivel  de 
competencia curricular moi baixo.

1.5  Resultado das enquisas relativas á lectura. (Anexo I)

Dos resultados das sondaxes que se fixeron pódense obter as seguintes conclusións xerais:

- Respecto aos hábitos de lectura chama a atención que un 37% do alumnado de E.S.O. e de 
bacharelato afirma non ler a diario, fóra do que poidan ler nas clases.
-  Un  50%  do  alumnado  de  E.S.O.  e  un  35%  de  Bacharelato  contesta  que  só  fan  lecturas 
obligatorias. Polo tanto é considerable a porcentaxe do noso alumnado que só le libros do Instituto, 
sexan de texto ou de lectura obligatoria.
- Case nun 80% do alumnado a lectura está motivada polo estudo.
- En canto ás lecturas recomendadas ou obrigatorias o 90% son do ámbito das linguas e literaturas. 
- O 34,70% na E.S.O. e o 14,40% no Bacharelato di non gozar coa lectura.
- O xénero narrativo preferido polo alumnado é o de intriga e terror.
- Nas vacacións  aproveitan para ler máis porque dispoñen de máis tempo, pero o alumnado de 
E.S.O. le  só o 41,70 % máis de 4 libros, mentres que o de Bacharelato le máis de 4 libros o 64% 
menos  durante o verán.
- O alumnado elixe as súas lecturas, na maioría dos casos, aconsellado polo profesorado. 
- A maioría do alumnado di ter na súa casa entre 50-100 libros. 
- O alumnado maioritariamente le en primeiro lugar a prensa deportiva e logo libros.
-En canto ao uso da biblioteca escolar a maioría faino algunha vez ao mes, aínda que o alumnado 
de  Bacharelato  a  utiliza  con  menos  frecuencia.  O alumnado  de  1º  ciclo  é  o  que  máis  usa  a 
biblioteca do centro nos recreos.
-O  30% dos  usuarios  da  biblioteca   levan  libros  en  préstamo.  Destaca  a  alta  porcentaxe  de 
alumnado de 2º de E.S.O. que fan uso dos ordenadores no tempo de lecer.

Da enquisa sobre a búsqueda de información, comprobamos que o noso alumnado ten algunhas 
carencias: 

- Moitos din que non entenden o que len por que lles falla o vocabulario,sobre todo en 2º ciclo 
da ESO.

- A maioría di que utiliza o diccionario cando non entende unha palabra.
- Cando teñen que facer un traballo  na ESO unha porcentaxe moi alta do alumnado non 

elabora guións.
- Manifestan que consultan diferentes fontes na búsqueda de información. 
- Está  xeralizado  o  uso  de  Internet,  pero  é  na  ESO  onde  parece  que  está  fonte  de 

información é case exclusiva, mentres que no Bacharelato a combinan con outras fontes.
- Teñen  dificultade  para  buscar  información  en  libros  de  consulta  (dicionarios  e 

enciclopedias). 
- Encontran problemas para utilizar as ferramentas auxiliares dos libros como, por exemplo, 

os índices.
- Respecto ao uso da biblioteca escolar observamos:

 Un escaso coñecemento da organización dos fondos, a pesar que a responsable da 
Biblioteca ven organizando sesións de formación cos novos alumnos de 1º da ESO ao 
principio de curso.

 Un escasísimo uso do catálogo de fondos publicado en internet
 Pouco uso da biblioteca por parte do profesorado cos seus alumnos e alumnas.

1.6 Características actuais da Biblioteca do centro.

A nosa biblioteca escolar conta cuns 8.000 volumes aproximadamente en variados soportes 
(libros, DVD, CD), clasificados segundo a CDU e tratados informaticamente co programa Meiga, 
para a xestión de bibliotecas, que empregan a maioría de bibliotecas escolares galegas e que nos 
permite estar en rede con todas elas.

 Ademais  contamos  con  catro  equipos  informáticos  para  o  acceso  ao  catálogo  e  a  busca  e 
tratamento da información aos que pode  acceder  calquera  membro da comunidade  educativa. 
Todos os materiais están a disposición dos usuarios. 
Temos 40 postos de traballo, pero non temos espazos diferenciados para diferentes actividades 
agás a área de ordenadores.

2. O PROXECTO LECTOR.

“O verbo ler non soporta o imperativo. Aversión que comparte con outros verbos: o verbo amar…, o 
verbo soñar…”  Daniel Pennac

Un   plan   de  lecturas  débese  considerar  como  unha  actividade  clave  ao  servicio  da 
formación integral do alumnado  xa que a  través da habilidade lingüística da lectura pódense lograr 
con máis eficacia as competencias  básicas que actualmente recolle a LOE.

As  dúas  facetas  lectoras,  a  lectura  comprensiva  e  a  lectura  placentera,  non  están 
necesariamente reñidas, senón  que son as dúas caras dunha mesma moeda, xa que se non se 
comprende o que se le, non se pode  disfrutar coa lectura. 

Así pois, o noso proxecto lector encamiñado a promover  a lectura, desde unha diversidade 
de formatos e soportes, no noso propio Centro, aproveitando, de partida, os recursos materiais e 
humanos cos que contamos, coa sinxela pretensión de integrar globalmente unha actividade de 
equipo, sistematizada en cada unha das áreas, e priorizar o uso da biblioteca como un instrumento 
de primeiro orde ao servizo de toda a Comunidade Educativa, facendo dela un espazo participativo.

2.1  Principios:

 Co Proxecto Lector pretendemos aunar esforzos para elevar o nivel de comprensión lectora do 

alumnado e  implicar   a  toda a  comunidade  escolar.  Incluirémolo  como parte integrante  do 
Proxecto Educativo de Centro.

 Consideramos que a comprensión lectora é a base de toda aprendizaxe, axudando  a mellorar 

a comunicación oral e escrita e estimulando o espíritu crítico do alumnado.

 A lectura  comprensiva  non  é  responsabilidade  exclusiva  da  área  de  Lingua,  senón  que  é 

necesaria a participación de todas as áreas do currículo. Por tanto as programacións didácticas 
dos  departamentos  deberán  incluir  a  lectura  como  un  elemento  transversal  clave  para  o 
desenvolvemento de todas as materias.

 A lectura comprensiva  debe traballarse conxuntamente coa escritura e a expresión oral  en 

todas as áreas do currículo.

 As actividades de comprensión lectora deben integrarse no contexto da clase e no  traballo 

diario e responder ás características e necesidades propias de cada materia.

 A biblioteca é unha ferramenta imprescindible para o desenvolvemento do plan lector e debe 

ser  un  dos principais  recursos para  a  aprendizaxe  autónoma do alumnado,  facilitándolle  o 
acceso a fontes documentais diversas. Pero para isto é imprescindible a colaboración de todo o 
profesorado.

 Debemos ser conscientes que ensinar a ler é promover a lectura para aprender e poder utilizala 

como  un  instrumento  de  aprendizaxe  autónomo.  O  alumnado  debe  aprender  a  buscar, 
seleccionar, analizar e procesar a información. 

 A familia ten que xogar un papel fundamental no Proxecto Lector e na súa concreción nos plans 

anuais. Debemos conseguir a súa colaboración nas actividades lectoras do centro para que 
poidan motivar a lectura dos seus fillos e fillas na casa.

2.2 Obxectivos:

 Elevar o nivel de comprensión lectora do noso alumnado.

 Implicar a todas as áreas e materias na responsabilidade do desenvolvemento da competencia 
lectora de todo o alumnado.

 Crear un clima lector en todo o centro mediante a implicación de toda a comunidade educativa: 
profesorado, alumnado e familias.

 Potenciar  a  utilización  de  diversas  fontes  de  información  e  documentación  e  formar  ao 
alumnado para ter autonomía no seu proceso de aprendizaxe.

 Potenciar a utilización da biblioteca escolar  e integrar o seu uso na organización do centro 
como un verdadeiro e eficaz centro de recursos para a aprendizaxe activa.

 Dinamizar a lectura, na medida do posible, nas familias dende o Instituto.

 Propiciar o uso das TIC como recurso de enriquecimento e difusión do saber.

2.3 Compromisos:

 O profesorado,  sobre todo,  debe estar  convencido de que é unha tarefa de todos e todas 
incorporar  á  tarefa  docente  o  desenvolvemento  de  estratexias  na  aula  para  favorecer 
comprensión lectora do noso alumnado. 

 O equipo directivo e o consello escolar do centro deberán asumir o proxecto lector como unha 
tarefa esencial, facilitando os recursos humanos e materiais disponibles.

 A Comisión de Coordinación Pedagóxica deberá ser informada de calquera decisión que se 
tome respecto do PL e a transmitirá aos equipos  didácticos.

 O equipo da biblioteca comprometerase a proporcionar aos diferentes departamentos o material 
necesario para integrar nas súas programacións  as actividades de fomento da lectura que 
queiran levar a cabo. Levará a cabo, por outro lado, a formación dos usuarios da biblioteca para 
favorecer a autonomía do alumnado na busca de información e a optimización dos recursos 
que pon a súa disposición.

2.4 Coordinación e organización.

A persoa coordinadora do proxecto lector será preferiblemente a responsable da biblioteca 
escolar, que contará coa axuda do equipo da biblioteca.

IES Eduardo Pondal Página 6



Proxecto lector 

O  Proxecto  Lector  é  o  marco  de  referencia  para  o  plan  anual  de  lectura  dos  distintos 
departamentos  didácticos.  Compete  aos  departamentos  e  á  biblioteca  a  concreción  nas  súas 
programacións dos obxectivos, actividades (temporalizadas), o tempo diario dedicado á lectura, as 
prácticas de comprensión lectora e a metodoloxía que se empregará. O  Proxecto Lector precisa 
dun seguimento que permita poder ver os avances e dificultades na súa posta en marcha nos plans 
anuais de lectura. Será necesario que o profesorado, a través dos departamentos, cumprimente 
unhas táboas informativas que aparecen nos Anexos III e IV  deste proxecto. Poñeranse en común 
as  conclusións  nunha  Comisión  de  Coordinación  Pedagóxica  (C.C.P.)  e,  se  implica  variacións 
fundamentais  no  proxecto  lector  aprobado,  levaranse  a  un  claustro.  Con  esa  información 
realizarase a avaliación anual. 

3. Desenvolvemento do Proxecto Lector.

3.1      Temporalización: Bianual (2010-2011 e 2011-2012)

Poñeremos  en  marcha  este  PL  durante  dous  cursos,  ao  cabo  dos  cales  farase  una 
avaliación para ver que aspectos do plan funcionaron e cales se deben revisar  para incorporar 
outros novos.

3.2 Metodoloxía para unha lectura comprensiva.

Quen  non  entende  o   que  le  xamais  gozará  da  lectura.  O  que  realmente  temos  que 
perseguir non é que o alumnado lea porque nós lle impoñamos ou o animemos á lectura de libros 
ou de calquera texto, senón que teña competencia lectora. Debemos conseguir formar lectores 
para que realmente lean.

 Rexeitamos, por outra parte, a idea demasiado común de que a lectura comprensiva é 
obxectivo e tarefa exclusiva das humanidades. En todas as áreas precísase de dita habilidade e é 
responsabilidade de todo o profesorado desenvolver no alumnado a capacidade de comprender os 
textos que manexa.

Identifiquemos algunha estratexia para conseguir o que vimos dicindo:
 Analizar  os  problemas  que  atopamos  na  aprendizaxe  da  lectoescritura:  limitacións  léxicas; 

limitación na comprensión das estructuras lingüísticas; problemas para manter a atención que 
lles impide seguir o fio do lido;gusto polo estilo directo, rexeitando aqueles textos que supoñen 
reflexión, descricións,   etc.

 Unificar  os  conceptos  básicos  do  proceso  de  lectura  comprensiva,  recollendo  nas 
programacións  dos  distintos  departamentos  propostas  de  traballo  que  teñan  en  conta  os 
procesos  implicados  na  competencia  lectora:  capacidade  para  identificar  a  idea  principal; 
capacidade para extraer información e organizala xerarquicamente; capacidade para elaborar 
unha interpretación a partir do lido; capacidade para relacionar o contido cos coñecementos 
previos; capacidade para emitir xuízos críticos sobre o contido do que len a partir dos seus 
coñecementos da vida.

 Convén,  tamén,  contemplar  diversas estratexias lectoras en momentos diferentes:  antes da 
lectura  deberíanse  activar  os  coñecementos  previos;  durante  a  lectura,  aclarar  posibles 
dúbidas; despois da lectura, identificar a idea principal,  facer resumes, formular e responder 
preguntas.

 As actuacións de todo o profesorado  débense  coordinar e  enfocar no mesmo sentido, pois o 
efecto do esforzo e do traballo de cada profesor multiplícase.

3.3 Actuacións: Proxectos permanentes que terán a súa concreción nos plans lectores de cada 
curso.

3.3.1 Departamentos: 

 Cada departamento incluirá nas súas programacións actividades lecto-escritoras  que axuden a 
acadar as competencias básicas dos seus alumnos e alumnas. Estas actividades programadas 
se incorporarán  ao Plan Lector de cada curso.

 Programa de lectura habitual en clase: Os propios departamentos poden ser os dinamizadores 
da lectura habitual en clase introducindo sistemáticamente a lectura comprensiva de diferentes 
documentos.  Elixirán  as  lecturas   (de  ficción,  de  coñecemento,  periodísticos,  etc.)  máis 
adecuadas ás diferentes materias, demandando da biblioteca aqueles libros ou documentos 
que consideren necesarios. Estas actividades serán reflectidas na memoria de final de curso 
dos departamentos que se inclúan no programa. Faremos unha ficha de avaliación que recollan 
as actividades  de lectura e escritura comprensiva realizadas.
Estas  quedarían  tamén incluídas  na  memoria  do  plan  lector  anual.  E  serían  avaliadas  na 
avaliación global do Proxecto  Lector no 2012. 

3.3.2 Bibliotecas de aula.

Dentro  do  plan  de  fomento  da  lectura  comprensiva  cremos  necesaria  a  dotación  de 
bibliotecas de aula que axuden na práctica diaria ao profesorado a desenvolver as actividades 
de  comprensión  lectora  coas  que  se  sinta  comprometido.  Esta  maior  proximidade  dos 
documentos e materiais necesarios farán máis doado a incorporación da lectura de variados 
documentos á práctica docente. 

Son un complemento da biblioteca escolar pero non a suplantan pois  a biblioteca escolar é 
un centro de recursos que pon a disposición de toda a comunidade educativa todos os medios 
dispoñibles,  de variado tipo e soporte, necesarios para o proceso de ensino-aprendizaxe.  A 
utilización da biblioteca escolar concerne a todo o profesorado e a todas as áreas.

Estas bibliotecas de aula nutriranse: 
-de libros de ficción, de libros de divulgación e consulta
-de libros do propio alumnado para que teñan a oportunidade de practicar o préstamo entre 
eles.
-de libros aportados polo Centro desde a biblioteca ou desde os departamentos. 

As vantaxes que se derivan deste tipo de seccións documentais de aula son moitas pero 
mencionaremos as seguintes:
-O alumnado síntese responsable do coidado e preparación da súa propia biblioteca.
-A motivación lectora é moito máis directa.
-Os documentos son máis asequibles en calquera momento.
-O alumnado síntese implicado na súa propia aprendizaxe sendo máis activo e participativo.
-Desenvólvese o obxectivo de aprender a aprender como meta educativa.

3.3.3 Biblioteca Escolar:

A Biblioteca  do  noso  centro  está  en  marcha  á  fin  de  acadar  o  ser   dunha  verdadeira 
Biblioteca Escolar, pero cremos que aínda lle falta un pulo importantísimo para convertila nun 
lugar agradable e con espazos variados, dependendo da función que queiramos que cumpran; 
para  convertila   nun   centro  de  recursos  ben  organizado  para  que,  cada  vez  máis,  estea 
integrada no proceso de ensino-aprendizaxe, no proxecto educativo do centro e tamén nun 

lugar propio de todos os docentes, onde poidan desenvolver as súas estratexias para que o 
alumnado  aprenda  a  ler,  a  pensar  e  a  investigar.  O  labor  educativo  na  Biblioteca  é 
responsabilidade  de todos os docentes, ten que ser un proxecto do que se deben facer cargo 
todas  as  áreas  do  coñecemento,  poñendo  en  movemento  estratexias  de  aprendizaxe 
interdisciplinar que lle dean ao alumno unha visión  do saber menos compartimentada.

Para que a biblioteca consiga ser un verdadeiro centro de recursos para todas as materias e 
todas as áreas e poidan ser realizadas as melloras que unha avaliación continuada das nosas 
funcións e dotacións esixan é preciso que se garantan:

a) Un orzamento mínimo para mantemento, provisión de fondos bibliográficos e materiais, que 
será xestionado polo equipo da biblioteca co asesoramento dos distintos departamentos e que 
debería ser entre un cinco e un dez por cento do presuposto do centro.
b)  Os  recursos  humanos  necesarios  para  que  a  biblioteca  funcione:  un  responsable  da 
biblioteca escolar e un equipo coa dedicación horaria suficiente para a súa xestión e atención.

Para reforzar a biblioteca como un motor que se sume ao  funcionamento real do  Proxecto 
Lector do Centro propoñemos un programa a seguir.  Non imos abordar un plan irrealizable, 
pero cómpre actuar nos aspectos que máis poden influir no noso alumnado para a aprendizaxe 
da  competencia  lectora,  como  nai  das  demais  competencias  básicas  que  se  deben 
desenvolver ao longo de todas as etapas.

Imos propoñer unha serie de actuacións para cumprir uns obxectivos básicos.

3.3.3.1. Obxectivos:

 Conseguir a actualización de fondos na biblioteca e facer un necesario expurgo.
 Mellorar a  sinalización  na biblioteca.
 Transformar a biblioteca nun lugar máis acolledor e diferenciar espazos.
 Dar  prioridade  á   formación  de  usuarios  para  que  o  alumnado  poida  responder  con 

autonomía a calquera necesidade de  información e documentación.
 Facer  da  biblioteca  un  bo  centro  de  recursos,  axudando  a  desenvolver  a  aprendizaxe 

autónoma do noso alumnado.
 Programar actividades de fomento da lectura no centro e nas casas.

3.3.3.2. Actuacións da BE. 

I. Espazo da biblioteca e os seus fondos.

 O espazo  total   da  nosa  Biblioteca  é  relativamente  pequeno.   Cómpre  facer  algunhas 
mudanzas  que  faciliten  unha  distribución  de  espazos  diferenciados  para  cada  tipo  de 
actividade.  Pódese  mellorar  se  facemos   unha  serie  de  cambios  no  mobiliario  e 
acometemos  un gasto importante en novas estanterías, máis funcionais e axeitadas ao 
espazo con que contamos. 

 Nova sinalización das estanterías para que os usuarios dispoñan dun acceso directo aos 
fondos moito máis fácil. 

 Elaboración do plano da biblioteca para utilizar sobre todo nas sesións de formación. 

 En canto aos fondos:

 Unha das tarefas máis importantes que debemos acometer con urxencia é o expurgo 

xeral  de  toda  a  Biblioteca.  O/a  responsable  da  biblioteca  e  o  grupo  de  apoio,  en 
colaboración cos departamentos,  deberán levar adiante esta tarefa.  É imprescindible 
que se  comece  canto  antes  a  tarefa  de expurgo,   coa fin  de  retirar  do espazo  da 
biblioteca  aqueles  exemplares  que  non  respondan  aos  criterios  dunha  correcta 
colección para unha Biblioteca  Escolar.  Hai  xa criterios  establecidos  para abordar  o 
expurgo  deste  tipo  de  bibliotecas,  non  obstante  o  equipo  da  biblioteca  será  o  que 
estableza eses criterios despois de consultar aos departamentos.  

 É precisa unha actualización de fondos. Coa fin de equilibrar a nosa colección y de que 

cubra as necesidades que se poidan xerar no noso Centro elaboraranse criterios que 
teñan pioritariamente en conta aos usuarios aos que fundamentalmente vai destinada, 
ao alumnado;  deben atender tamén á calidade da colección e polo tanto terase en 
conta  a  variedade,  o  equilibrio  entre  obras  de  ficción  e  de  información,  a  súa 
actualización e a mellor adaptación ao curriculo.

a) Coñecer a  Biblioteca: A formación de usuarios.

A formación de usuarios é unha das máis importantes tarefas da biblioteca escolar, porque 
debe axudar  á preparación dos xoves para enfrontarse ao cada vez máis complexo mundo da 
información. Coñecer a biblioteca do centro é un dereito do alumnado e cremos que, cada día, se 
ten que converter máis nun deber. 

Nas  dúas  enquisas   que  fixemos  sobre  hábito  lector  e  a  búsqueda  de  información, 
comprobamos  que  o  noso  alumnado  ten  moitas  carencias:  en  primeiro  lugar,  un  escaso 
coñecemento  da  organización  dos  fondos,a  pesar  que  a  responsable  da  Biblioteca  ven 
organizando sesións de formación cos novos alumnos de 1º da ESO ao principio de curso; en 
segundo lugar, escasísimo uso do catálogo de fondos publicado en internet; terceiro, pouco uso da 
biblioteca por parte do profesorado cos seus alumnos e alumnas; cuarto, dificultade para buscar 
información  en  libros  de  consulta  (dicionarios  e  enciclopedias)  e,  quinta  e  última  carencia, 
problemas para utilizar as ferramentas auxiliares dos libros como, por exemplo, os indices. 

Para tratar de mellorarmos nos aspectos mencionados, propúxose o seguinte programa de 
formación de usuarios que será desenvolvido no curso que vén na Biblioteca do noso Centro.

Primeiras sesións cos grupos de 1º ESO.

Iniciaremos o curso escolar coa formación dos máis cativos, dos novos.  Será necesario 
contar con algún profesor ou profesora que facilite a saída dos alumnos da aula para recibir as 
sesións  de  formación  na biblioteca.  É aconsellable  que  ao principio  sexan as  sesións  coa 
metade de cada grupo, pois así é posible captar mellor a súa atención. 

Programa:

 1ª sesión:  Darase a benvida á Biblioteca aos novos alumnos do Centro. A continuación 
explicaranse: 

-As normas da Biblioteca.
-A Organización dos fondos: Antes da explicación de como está organizada, distribuírase 
para cada dous alumnos un plano plastificado da nosa biblioteca (engadímolo ao final deste 
documento) e un cartel da CDU, que é a clasificación que utilizamos.

 2ª sesión:  Repaso do aprendido na sesión anterior.  Logo explicarase o acceso       a 
internet na biblioteca e como facer traballos de investigación.

-Buscando no catálogo da biblioteca publicado en Internet: observarán a mecánica da busca dun 
determinado  documento  no  catálogo  co  Programa  Meiga.  Farán  prácticas  posteriormente 
localizando determinados libros ou DVDs.

-Como utilizar a Biblioteca para facer un traballo de investigación:

 -Explicación dos diferentes tipos de documentos, como se utilizan os  libros de consulta, 
dicionarios, enciclopedias, periódicos, etc.

 É necesario ensinarlles o manexo dos diversos tipos de dicionarios e de enciclopedias. 

 Ensinarlles como poden buscar a información que lles interesa nos libros, por medio do 
índice ou índices que conteñan.  Explicación das ferramentas auxiliares  que hai  nos 
libros (e que unha alta porcentaxe do noso alumnado non sabe manexar). É necesario 
que coñezan esas ferramentas (indices e sumarios, introducións e conclusións, glosario, 
bibliografías  e  notas  ao  pé  de  páxina)  tan  importantes  para  a  consulta  de  libros 
especializados en diferentes materias. 

-Como usar Internet: Darémoslle un folleto cunhas normas de uso  responsable de Internet:

 Regras sinxelas para o uso sensato de navegación por Internet para o alumnado:

NUNCA...

• Des a ninguén que coñezas en Internet o teu enderzo persoal, o teu  número de teléfono ou o 
teu  nome, a menos que os teus pais che dean permiso explícito para facelo.

• Envíes a ninguén  unha foto, un número de tarxeta de crédito ou datos bancarios, sen antes 
consultalo cos teus pais ou titores.

•  Respondas a mensaxes desagradables ou incitantes.  Consulta sempre cos teus pais   ou 
titores se atopas algunha mensaxe deste tipo, ou se ves fotografías obscenas mentres estás 
conectado.

•  Abras arquivos adxuntos  a menos que saibas de quen proveñen e confíes nesa persoa. 
Poderían conter virus e outros programas que poden destruír  a información contida no teu 
computador.

SEMPRE...

•  Mantén en segredo a túa clave de acceso ao teu correo electrónico, non a compartas con 
ninguén.

• Comproba cos teus pais ou titores a idoneidade de permanecer nun local de chat.

• Ten sempre coidado nun sitio de chat, mesmo se é específica para xente nova. De momento 
non existe xeito ningún de comprobar que efectivamente quen fala contigo se é un rapaz ou 
rapaza. Pode tratarse dunha persoa adulta que intenta enganarte.

• Sal dun sitio de chat se alguén che di ou che escribe algo que che faga sentir incomodidade 
ou preocupación. Asegúrate de comunicárllelo aos teus pais ou titores.

•Móstrate  como es, non trates nunca de aparentar que es outra persoa.

 Aprenderán a utilizar páxinas contrastadas na rede, pois van ter  á súa disposición unha 
recompilación de páxinas de diferentes áreas e materias.

Sesións de formación para alumnos de nova incorporación ao centro:

Estas sesións celebraranse unha vez rematadas as de 1º de ESO. As actividades 
serán as mesmas de 1º de ESO máis outras axeitadas a outras idades.

Un exemplo desta clara aposta pola educación documental dos  alumnos do IES 
Eduardo  Pondal  e  pola  estreita  colaboración  co  profesorado  para  un  mellor  uso  da 
biblioteca, son os  proxectos intercisciplinares de investigación que promoveremos de agora 
en adiante.

 
c)  Actividades de fomento da lectura.

-Celebración de días sinalados relacionados co libro e a biblioteca.  Programaranse actividades 
relacionadas con distintas celebracións dentro do calendario escolar.

-Xogos de pistas.

-A Mochila da Biblioteca: Trátase de ofrecer ao alumnado lecturas e DVDs para as vacacións de 
verán e de nadal.  Non só  para eles,  senón tamén para as súas familias.  Farase unha ampla 
selección e se expoñerán as lecturas e DVDs nos lugares da biblioteca habilitados.

-A Biblioteca ambulante na Biblioteca:
Esta actividade está pensada para os alumnos de bacharelato e para  o profesorado. O 

obxectivo é crear un ambiente de lectores que compartan títulos, que recomenden lecturas e que 
haxa  un  continuo  intercambio  de  libros.  Trátase  de  animar  á  lectura  aos  alumnos  e  alumnas 
maiores e, tamén, aos profesores.

Consideramos que os alumnos de bacharelato, á parte de ler literatura para xoves, tal vez poderían 
ler  literatura para adultos,  pois pensamos que pode dar mellor  resposta  ás súas demandas e 
inquedanzas.

É evidente que o instituto non dispón dun alto presuposto para manter e biblioteca actualizada con 
títulos novidosos; unha boa forma de facelo sería crear unha  biblioteca   ambulante dentro da 
biblioteca  do  centro.  Nesta  biblioteca  os  fondos  serían  aportados  polo  profesorado  que 
voluntariamente se prestase a esta experiencia. Somos moitos os profesores e profesoras lectores 
e  compradores  habituais  de  libros,  sobretodo  novelas,  títulos  novidosos,  premios  literarios  e 
mesmo  best  sellers,  e  así  seríamos  nós  os  que  poderíamos  dotar  de  títulos  interesantes  a 
Biblioteca ambulante.

O procedemento que utilizaremos será o seguinte:

  Cada curso escolar, o profesorado voluntario depositará, a modo de préstamo, libros xa lidos e 
que se consideran interesantes para os alumnos e os profesores.

Dispoñeremos  dun libro de rexistro,  no que quedarán anotados todos os libros depositados na 
biblioteca e os  datos de cada profesor.

Tamén teremos un libro de préstamos, no que se anotarán os préstamos dos libros ao alumnado 
e profesorado, así como as devolucións.

  A biblioteca ambulante renovarase cada curso escolar e  terán cabida libros en distintas linguas: 
castelán, galego, portugués, francés e inglés.

-Semana adicada a algún tipo de literatura: de terror, policiaca, etc, con exposicións de libros e 
películas , con decoración alusiva na biblioteca e corredores próximose outras actividades que se 
deseñen.

d) A biblioteca como centro de recursos e documentación.

Consideramos  una  tarefa  importante  en   colaboración  co  profesorado  as  actividades  para  a 
educación documental do noso alumnado.
Ademais da formación de usuarios programada, a Biblioteca promoverá, sempre en colaboración 
coas persoas comprometidas máis directamente, as seguintes actividades:

 Elaborar proxectos documentais xunto con profesorado de distintas áreas de coñecemento. 
Preténdese desenvolver traballos de investigación a partir dun centro de interese, que pode 
ser un personaxe ou un obxecto de estudo.  Temos previsto desenvolver cada curso un 
proxecto interdisciplinar como mínimo. 

 O uso de internet:
   
    -“A webería da Biblioteca”. Trátase de recompilar, cun procedemento de fácil 
aceso, webs comentadas de diferentes materias para que o noso alumnado, e tamén 
o profesorado, dispoñan de bos e fiables recursos na rede. 

3.3.4 Plan de lectura individual (PLI).

3.3.4.1 Definición:

Trátase dun proxecto para favorecer o hábito lector do alumnado de secundaria. Consiste nun 
plan de lectura individual que poida orientar ao alumnado sobre o libro máis adecuado en cada 
momento. Está dirixido ao alumnado de ESO. 
Os lectores lerán os libros que elixan  entre un corpus lector de diversa procedencia: libros de 
literatura xuvenil e títulos clásicos de fácil comprensión adecuada  para cada nivel. 
Aos  alumnos e alumnas  de 1º de ESO que queiran,  cando cheguen ao Instituto,  daráselles 
un caderno persoal onde terá que reflectir as súas lecturas ao longo da etapa. Levará este 
caderno alomenos durante  o 1º ciclo. Pedirao na biblioteca e  daráselle tamén un carnet de 
lector do proxecto. O alumnado de 1º de ESO que entre no proxecto comprometerase  a levar o 
caderno con continiuidade.
Neste  caderno   deberán  levar  o  diario  de  todas   as  lecturas  que  fagan  durante  a  etapa. 
Reflictirán  tanto  as  lecturas  obrigadas  como   as  lecturas  voluntarias.  Procurarase  que  as 
lecturas  sexan  da  selección  que  se  ofertará  pero  poderán  ser  tamén  lecturas  fóra  desta 
selección.
No  caderno  farán  un  traballo  persoal  sobre  cada  libro:  reseñas,  valoracións  personais, 
ilustracións etc.

3.3.4.2  Obxectivos:
 Conseguir que o alumnado que chega ao centro siga a ler. Parece cousa ben probada que en 

primaria a maior parte do alumnado le regularmente e que o tránsito á secundaria supón, por  
regra xeral, un abandono da lectura por parte dos nosos xoves que ten as súas causas non só 
nas particularidades do ensino nos Institutos, senón, tal vez, na mudanza de intereses que 
experimentan a  esa idade.  Por  iso  debemos coidar  de que esa mudanza afecte  o  menos 
posible ao  hábito lector que xa posuía, achegandoos   aos libros que os poidan enganchar coa 
maior naturalidade da que sexamos capaces. E iso depende do coñecemento que nos teñamos 
do libro e dos alumnos e alumnas.

 Facer bos lectores e capaces de comprender e de aprender a través dunha lectura intelixente.
 Potenciar a expresión escrita mediante o exercicio de reflexión que deberán facer para elaborar 

os seus personalísimos traballos no seu cuaderno lector.
 Conseguir o efecto  contaxio. O alumnado lector será un  axente competente para publicitar as 

súas lecturas.

3.3.4.3  Responsables:

Impulsarán o PLI  os profesores/as de Linguas Galega e Castelá ou  calquera outro profesor ou 
profesora que queira participar, en coordinación coa responsable da Biblioteca. En cada grupo 
o  profesorado  responsable  deste  proxecto  poñerase  de  acordo  para  facer  un  seguimento 
mensual.

3.3.4.4 Organización e recursos:

-Farase unha selección de libros en galego e en castelá para o curso 2010-11 e 2011-12. Será 
unha  selección  de  libros   xuvenís,  títulos  clásicos  e  outras  lecturas  que  estarán  nunha 
estantería,  debidamente   señalizada   na   biblioteca.  O corpus básico  da selección  deberá 
quedar   listo no mes de xuño. Ao longo do curso poderase ir enriquecendo con novos títulos 
sempre que sexa pertinente a súa inclusión.

-A selección será elaborada en colaboración cos departamentos.
 
-Promoverase a realización dunha biblioteca de aula: esta nutrirase  de libros que poida aportar 
a Biblioteca e fundamentalmente de libros aportados polos alumnos e alumnas dos diferentes 
grupos.
-Ao final de cada curso premiaranse aos alumnos e alumnas máis lectores.

-Será imprescindible a dotación dunha estantería para cada grupo de 1º da ESO o curso que 
vén e dos grupos de 2º da ESO para o curso 2011-12.

-En  canto  aos  cadernos  e  carnets  serán  facilitados  pola  Biblioteca  e  irán  a  cargo  do  seu 
presuposto.  

3.3.4.5 Avaliación do PLI.
A avaliación global deste plan será bianual, pois avaliarase por ciclo. Para o curso que vén 

implantarase en 1º de ESO e para o  seguinte en 2º de ESO.
Non obstante a finais do curso 2010-11 farase unha avaliación parcial para comprobar o grao 
de  seguimento  por  parte  do  alumnado  e  do  profesorado  e  para  corrixir  as  dificultades  de 
funcionamento que se atopen.
Esta avaliación quedará reflectida na memoria de final de curso que fará o coordinador/a do 
proxecto lector.

3.3.5 Programa promovido polo Departamento de Orientación: a lectura como medio de apoio 
ao alumnado inmigrante e con problemas lingüísticos.

Este programa redactarase no que queda de curso 2009-10 para poñelo en marcha no 
curso 2010-11.

4. Avaliación e indicadores de calidade.

A avaliación irá encamiñada a detectar  as disfuncións que se observen na súa  aplicación  e par 
incorporar as correccións que sexan necesarias. Para iso debemos analizar os obxectivos fixados e 
o grao de cumprimento que se teña conseguido, sobre todo nos seguintes aspectos:

 Nivel de comprensión lectora do alumnado.

 Nivel de expresión oral e escrita.

 Nivel  de competencia na procura de información.

 Nivel de implicación do profesorado noPL.

 Nivel de implicación das familias.

 Uso da biblioteca escolar e da de aula.

 Para realizar a avaliación utilizaranse os seguintes procedementos:

 Táboas de habilidade e competencia lectora do alumnado.

 Grao de participación dos membros da comunidade escolar no PL.

 Enquisas sobre a utilización da biblioteca.

 Enquisas sobre os hábitos lectores do alumnado e sobre a procura reinformación.

 Memorias de final de curso.

ANEXOS

ANEXO I: Resultado das enquisas sobre os hábitos lectores e a búsqueda de información do noso 
alumnado.

A. ENQUISA SOBRE OS HÁBITOS DE LECTURA 

Pasamos unha enquisa por escrito a todos os grupos do instituto.

Traballamos con 382 enquisas respostadas, das que 111 corresponden ao Bacharelato e 271 á ESO, o que 
supón unha mostra amplísima da poboación de alumnos e alumnas.      

Recollemos un resumo dos resultados:

Porcentaxes por etapas e global:

1. En canto ao gusto pola lectura, cantidade e frecuencia de lecturas:

Observamos que as porcentaxes do pracer pola lectura e a súa frecuencia son elevadas, e bastante máis no  
Bacharelato.

ESO BAC global

Consideran a 
lectura unha 
actividade 
pracenteira

65’30% 85’60% 71’20 %

Realizan 
diariamente 

algunha lectura

63’10% 62’16% 62’83%

Leron 3 ou máis 
libros no último 

verán

20’13% 30’63% 23’30%

Leron algún libro 
no último verán

73% 81’10% 75%

Leron 4 ou máis 
libros no que vai 

de curso

41’70% 64% 48’17%



Proxecto lector 

A cantidade de persoas que leron 3 ou máis libros no verán é escasa, pero compénsase coa maioría moi  
ampla dos que leron algo.

Isto é tranquilizador, mais queremos destacar agora esa minoría considerable que non le nunca nada. En 
negativo:

ESO BAC global

Non disfrutan coa lectura 34’70% 14’40% 29%

Non len 

a diario

36% 37% 37%

Non leron libros no verán 26% 20%

25%

Non leron libros no curso  á 
parte dos textos

8% 1% 6%

Só fan lecturas obrigatorias 50% 35% 45%

Un 37% aproximadamente dos nosos alumnos pasan días enteiros sen ler absolutamente nada, fóra do que 
podan ler nas clases!!!

 Obsérvase que durante o curso a porcentaxe de persoas que non leron nada é mínima (no Bacharelato é 
insignificante), así que hai unha porcentaxe considerable dos nosos alumnos que só le os libros do instituto, 
sexan de texto ou de lectura obrigatoria.

2. En canto ao ámbito das lecturas obrigatorias:

Amb. Científico Humanidades Linguas

 Literatura

Lecturas 
recomendadas ou 

obrigatorias 1% 9’5% 96%

Parece que hai unha cantidade significativa de alumnos que non len por propia iniciativa, pero fan ou farían  
lecturas obrigadas, recomendadas, aconselladas, etc.

Non todos os Departamentos se implican por igual !!!

3. Preferencia da lectura fronte a outras actividades de lecer.

En canto ao lugar que a lectura ocupa nas súas preferencias, o número de alumnos que a colocan entre as 
primeiras é sorprendentementen alto, se temos en conta todas as posibilidades ao seu alcance actualmente.

Preferencia fronte a outras actividades de lecer

4.En canto á lectura de prensa, revistas, cómic e poesía:

Tamén lles preguntamos pola lectura de revistas, cómic, poesía e os temas que máis lles interesan:

 Temas de prensa ou revistas sobre os que prefiren ler:

PORCENTAXES 1º CICLO 2º CICLO 1ºBAC 2ºBAC

len deportes 41 57 59 29

len ciencia 21 19 36 21

len sociais 20 27 51 35

len políticas 8 16 34 21

len literarias 6 7 3 6

len arte 10 10 8 11

len corazón 17 22 20 8

len outras 43 34 30 16

Así pódese concluír que a maioría do noso alumnado, cando le a prensa, prefire as noticias sobre  deportes e 
que é maior o número de  alumnos que le as noticias sobre política e sobre a sociedade no bacharelato que  
na ESO.

B. ENQUISA SOBRE A PROCURA DE INFORMACIÓN

Esta  enquisa  foi  tratada  de  xeito  diferente:  tomamos  unha  mostra  aproximadamente 
proporcional de 75 enquisas polo que non podemos asegurar a fiabilidade dos resultados ao 100%.

Ficha Técnica

Tamaño da poboación: 425 (o total de alumnos e alumnas matriculados)

Tamaño da mostra    :   75 elementos, elixidos de xeito aleatorio proporcional por aulas.

Tomando p=q=0’5 como suposto máis desfavorable, para un nivel de confianza do 90%, 
estimamos a cota de erro nas proporcións en (+/-) 9’5%

 

Optamos por expoñer as respostas directamente, pregunta a pregunta, comparando entre cursos 
e/ou entre ciclos ou etapas, xa que son preguntas sinxelas e a gráfica describe perfectamente a 
distribución das respostas.

Nós cremos que os resultados son demasiado bos comparados coas nosas observacións diarias. 
Pensamos que quizais as respostas non foron totalmente sinceras ou non foron comprendidas. 
Tamén hai que considerar o erro inherente ao feito de tomar unha mostra relativamente pequena, 
como se explica na ficha técnica.

É curioso o que estamos a observar en moitas cuestións: no bacharelato son moito máis 
realistas, e así neste caso hai (aproximadamente) un ¡¡60%!! de 1º Bac que din que non entenden 
sempre o que len (ver gráfica anterior), tamén hai que fixarse nese case 65% de 3º ESO!

E na gráfica seguinte, achacan os seus problemas coa lectura á falla de vocabulario sobre todo. 
Afortunadamente, din que buscan a miúdo no dicionario (excepto unha vez máis os maiores: en 2º 
Bacharelato hai aproximadamente un 60% que non busca).

Na  gráfica  anterior  vemos  que  quizais  os  profesores  debemos  preocuparnos  máis  pola 
documentación aconsellada.

Nas gráficas seguintes observamos que o acceso a internet  está xeralizado,  aínda que moitos 
declaran non telo tan fácil no Instituto.

Usan buscadores variados, preferentemente Google.

A maioría declara non ter problemas á hora de buscar, seleccionar, elaborar, redactar etc.

Moitos declaran ter o costume de non citar as fontes.

En canto á opinión que manifestan sobre a biblioteca.

Utilización da biblioteca:

Nº de libros pedidos na biblioteca no que vai de curso (tendencia)

ANEXO II: Exemplos de actividades para as sesión da Formación de usuarios 
da Biblioteca.

1. Actividades sobre a organización dos fondos: 

1. Anota, utilizando o cartel da CDU, os temas que corresponden aos números 
seguintes: 

 61.................................................
 75.................................................
 811.111.........................................
 94(460)..........................................
 17.................................................
 50.................................................
 68.................................................
 81.................................................
 03.................................................

2. Anota  en  que  números  cres  que  podes  achar  clasificados  os  libros  que 
necesitarías para:

 Buscar a biografía de Mozart.........
 Ler un cómic.................
 Ver un cadro de Leonardo da Vinci.........
 Investigar sobre os Xogos Olímpicos.........
 Buscar un topónimo de Galicia..........
 Investigar sobre o descubrimento de América......
 Buscar o regulamento do Baloncesto.........

3. ¿A que libros corresponden as seguintes etiquetas?:

82.36 MATERIA:.............................................
 ROW        AUTOR: ..............................................
  Har         OBRA: ................................................

        1           MATERIA: ............................................
       PLA         AUTOR:...............................................
       ban         OBRA:..................................................

2 .Como Como útilizar a Biblioteca para facer un traballo de investigación:

Farán prácticas, entre outras,  coa seguinte actividade:

Nesta lista hai algunhas entradas que nunca encontrarías nesa forma nun dicionario. Sinala cales 
son e anota ao lado como aparecerían:

 Estudando     si   non     ....................
 Beizo             si  non     ....................         
 Chave            si  non     ....................
 Soñei             si  non     ....................
 Gamelas         si  non     ....................
 Trouxemos     si  non     ....................
 Galopíns         si  non     ....................
 Mariscal          si  non     ....................

Buscar a información que lles interesa nos libros, por medio do índice ou índices que conteñan:

1. Consulta varios libros de información na biblioteca e localiza  neles todas as 
ferramentas auxiliares que aprendeches. Escribe nunha ficha cales teñen cada un 
deles. 

2.  Completa as frases seguintes coas palabras que aparecen debaixo:
 O sumario  e  o  índice  alfabético  axúdannos  a  buscar  a  .................nos 

libros.
 O sumario é o guión dun libro que segue a orde dos seus ........................
 O índice é unha lista alfabética dos ..............tratados no libro.
 Cando un libro non ten índice alfabético, é moito máis.............. encontrar a 

información que buscamos.
 O  glosario  é  como  un  pequeno..................pensado  para  facilitar  a 

comprensión dun libro. 

temas Difícil dicionario capítulos información

ANEXO III: Táboa para a avaliación da competencia lectora.

AVALIACIÓN FINAL A B C

C
A

P
A

C
ID

A
D

E
S

Participa activamente no programa de lecturas

Interésase polas lecturas e polo seu comentario en grupo

Busca espontáneamente as palabras que non entende

Asimila vocabulario novo e úsao con precisión

Desenvolve estratexias lectoras e o gusto pola escritura

Opina razonadamente sobre as lecturas que fai

Mostra capacidade crítica

Utiliza autónomamente a biblioteca do centro e a de aula

Domina os  recursos en Internet na procura de información

A: capacidade adquirida/ B: capacidade en desenvolvemento/ C: capacidade en incio

ANEXO IV: Documentos para avaliar o Proxecto Lector.

1. Coordinador/a do PL. 

Para avaliar o proxecto a persoa que o coordine terá que contar cos informes iniciais e finais dos 
departamentos  didácticos,  da  persoa  responsable  da  biblioteca   e  coas  observacións  que  a 
Comisión Pedagóxica faga a finais de curso  periodo deste proxecto.sobre o plan lector anual .

Deberanse recoller:

 As dificultades e os avances da posta en marcha do PL.

 Grao de concreción nos plans anuais de lectura: Departamentos; biblioteca.

 Análise da competencia lectoescritora do alumnado: Expresión oral; comprensión lectora; 

expresión escrita; habilidade na búsqueda de información; actitude anta a lectura.

 Propostas para mellorar o PL en anos sucesivos.

2. Departamentos didácticos.

Ao comezo de curso na súa programación incluirán un apartado dedicado ás actividades 
para desenvolver a competencia lectoescritora do alumnado, especificando o tempo diario que se 
vai dedicar á lectura, as prácticas de comprensión lectora e de expresión escrita e os obxectivos 
que se pretenden.

Ao rematar o curso avaliarán mediante as seguintes táboas o PL e a competencia lectora do 
seu alumnado:

 Táboa de avaliación do PL na ESO:

VALORACIÓN

1º 2º 3º 4º

1. Grao de consecución dos obxectivos iniciais

2. Adecuación das actividades realizadas

3. Grao de cumprimento do fomento da lectura

4. Grao de satisfacción na realización e participación en actividades propostas no PL.

5. Grao de satisfacción no uso da biblioteca proposto polo PL

Valoración MA: Moi Alta ( máis do 80%) A: Alta (60 %-80%) M:Media (40%-60%) B: Baixa (menos do 40%)

 Táboa de avaliación da competencia lectora e escritora e da procura de información.

Número de alumnos/as

1º ESO 2º ESO 3º ESO 4º ESO

Nº total de alumnos/as en cada grupo

Indicar o nº de alumnos/as no que é satisfactoria: S T U S T U S T U S T U

1. Lectura expresiva

2. Comprensión lectora

3. Expresión oral

4. Expresión escrita

5. Progresión nas competencias básicas no ámbito lector

6. Autonomía na procura de información

7. Selección correcta  e interpretación da información

8. Utilización eficaz dos recursos da biblioteca

 Observacións  sobre  avances  ou  dificultades  :

…………………………………….........................

……………………………………………………………………………………………………………

……………………………………………………………………………………………………………

……………………………………………………………………………………………………………

 Suxestións:……………………………………………………………………………………………...

……………………………………………………………………………………………………………

……………………………………………………………………………………………………………

……………………………………………………………………………

3. Responsable da biblioteca.

Deberá, na súa memoria anual, avaliar o papel desempeñado pola  biblioteca escolar na 
concreción do Proxecto Lector.  Debe facer unha memoria ao remate do curso onde recolla:

- Estatísticas dos préstamos

- Melloras na actualización dos fondos e do espazo físico.

- Mellora na utilización das TIC na biblioteca

- Mellora na formación dos usuarios.

- Grao de cumprimento das actividades programadas no plan anual.

-     Valoración do uso da biblioteca por parte do alumnado e do profesorado.

